
W Gabra tal-gurisprudenza

KONKLUZJONIJIET TAL-AVUKATA GENERALI
KOKOTT
ipprezentati fil-11 ta’ Settembru 2025*

Kawza C-436/24

Skatteverket
Vs
Lyko Operations AB

(talba ghal dec¢izjoni preliminari mressqa mill-Hogsta forvaltningsdomstolen (il-Qorti
Amministrattiva Suprema, 1-Isvezja))

“Talba ghal decizjoni preliminari — Legizlazzjoni fiskali — Sistema komuni ta’ taxxa fuq il-valur
mizjud (VAT) — Direttiva 2006/112/KE — Artikoli 30a u 30b — Definizzjoni ta’ vawcer —
Programm ta’ lealta b’punti bbazati fuq it-tranzazzjonijiet — Tassazzjoni tal-hrug tal-punti —
Tassazzjoni tat-tisrif tal-punti — Tassazzjoni tal-punti mitlufa”

I. Introduzzjoni

1. Ben Terra, ekonomista fid-dritt fiskali maghruf u stmat hafna fi¢-¢rieki tal-VAT, illum
sfortunatament mejjet, kiteb hekk f'wiehed mill-hafna artikoli tieghu: “There are certain things
that get better with age. Regretfully, the Voucher Directive, in respect of which it has taken the
Member States so long to agree to the content, is not one of them.”*

2. Jidher 1li kien korrett ghaliex, minkejja l-origini pjuttost twila taghha (il-proposta
tal-Kummissjoni tmur lura ghall-2012) u l-ezistenza relattivament qasira taghha (it-terminu
ghat-traspozizzjoni tad-Direttiva® li dahlet fis-sehh fl1-2016 skada fil-31 ta’ Dicembru 2018), diga
nholqu diversi proceduri fil-Lussemburgu®. Fdin it-talba ghal decizjoni preliminari, il-Qorti
tal-Gustizzja ghandha tirrispondi mill-gdid ghal domandi maghmula fir-rigward
tal-Artikoli 30a u 30b il-godda tad-Direttiva dwar il-VAT?® dwar it-trattament tal-vawcers
ghall-finijiet tal-VAT.

! Lingwa originali: il-Germaniz.

2 Terra, B.J. M. u Terra, E. T., “The value of the voucher directive on the EU VAT treatment of vouchers”, f World Journal of VAT/GST
Law, 2017, p. 27 (33).

> Direttiva tal-Kunsill (UE) 2016/1065 tas-27 ta’ anju 2016 li temenda d-Direttiva 2006/112/KE fir-rigward tat-trattament tal-vawcers
(iktar ’il quddiem id-“Direttiva dwar il-vawcers”) (GU 2016, L 177, p. 9).

*  Sentenzi tat-18 ta’ April 2024, Finanzamt O (Vawcer b’uzu uniku) (C-68/23, EU:C:2024:342), u tat-28 ta’ April 2022, DSAB Destination
Stockholm (C-637/20, EU:C:2022:304). Minbarra din il-procedura, il-Kawza C-472/24 hija wkoll pendenti.

° Direttiva tal-Kunsill 2006/112/KE tat-28 ta’ Novembru 2006 dwar is-sistema komuni ta’ taxxa fuq il-valur mizjud (iktar 'il quddiem
id-“Direttiva dwar il-VAT”) (GU 2006, L 347, p. 1, rettifika fil-GU 2007, L 335, p. 60), fil-verzjoni taghha applikabbli ghall-perijodu
kkontestat. L-artikoli inkwistjoni gew introdotti bid-Direttiva dwar il-vawcers imsemmija iktar ’il fuq.

3. Din il-kawza tikkonc¢erna programm ta’ lealta tal-klijenti, kurrenti fil-prattika, li fih il-klijenti
jigbru, bix-xiri taghhom, punti li huma jkunu jistghu juzaw meta jaghmlu xirja futura. Fl-ahhar
mill-ahhar, il-punti ghandhom il-konsegwenza 1i x-xiri sussegwenti jsir iktar “favorevoli”
ghall-klijent, jew billi l-punti jkunu jistghu jitnagqsu mill-prezz, jew billi, bhal fdan il-kaz,
prodott iehor jinxtara wkoll minn hanut li joffri l-premji. Il-kwistjoni deciziva skont il-qorti
tar-rinviju hija jekk il-hrug ta’ tali punti ghandux diga jigi ttrattat bhala vawcer fis-sens
tad-Direttiva dwar il-VAT.

II. Il-kuntest guridiku

A. Id-dritt tal-Unjoni

4. Il-kuntest guridiku huwa kkostitwit mid-Direttiva dwar il-VAT. L-Artikolu 30a taghha huwa
fformulat kif gej:

“Ghall-finijiet ta’ din id-Direttiva, ghandhom japplikaw id-definizzjonijiet li gejjin:

(1) ‘vawcer’ tfisser strument fejn hemm obbligu li jigi accettat bhala korrispettiv jew korrispettiv
parzjali ghal forniment ta’ oggetti jew servizzi u fejn l-oggetti jew is-servizzi li ghandhom jigu
fornuti jew l-identitajiet tal-fornituri potenzjali taghhom huma indikati jew fuq l-istrument
innifsu jew f'dokumentazzjoni relatata, inkluzi t-termini u I-kondizzjonijiet ghall-uzu ta’ tali
strument;

(2) ‘vawcer b’'uzu uniku’ tfisser vawcer fejn il-post tal-forniment tal-oggetti jew servizzi li jirreferi
ghalihom il-vawcer, u I-VAT dovuta fuq dawk l-oggetti jew is-servizzi, jkunu maghrufa
fil-mument tal-hrug tal-vaw¢er;

(3) ‘vawcer b’uzi multipli’ tfisser vawcer, ghajr vaw¢er b’uzu uniku.”
5. L-Artikolu 30b tad-Direttiva dwar il-VAT jipprovdi:

“l1. Kull trasferiment ta’ vawcer b’uzu uniku maghmul minn persuna taxxabbli li tagixxi fisimha
stess ghandu jitqies bhala forniment tal-oggetti jew is-servizzi li ghalihom jirreferi l-vawcer.
L-ghoti nnifsu tal-oggetti jew il-forniment innifsu tas-servizzi bi skambju ghal vawcer b'uzu
uniku accettat bhala korrispettiv jew parzjalment korrispettiv mill-fornitur ma ghandux jitqies
bhala tranzazzjoni independenti. [...]

2. L-ghoti nnifsu tal-oggetti jew il-forniment innifsu tas-servizzi bi skambju ghal vawcer b'uzi
multipli accettat bhala korrispettiv jew parzjalment korrispettiv mill-fornitur ghandu jkun soggett
ghall-VAT bis-sahha tal-Artikolu 2, filwaqt li kull trasferiment precedenti ta’ dak il-vawcer b’uzi
multipli ma ghandux ikun soggett ghall-VAT. [...]”

6. L-Artikoli 30a u 30b tad-Direttiva tal-VAT gew introdotti mid-Direttiva dwar il-vawcers.
I[I-premessi 1, 4 u 6 tad-Direttiva dwar il-vawcers jipprovdu:

“(1) Id-Direttiva tal-Kunsill 2006/112/KE tistabbilixxi [...] Madankollu, dawk ir-regoli mhumiex
cari jew kompluti bizzejjed sabiex jizguraw il-konsistenza fit-trattament tat-taxxa ta’
tranzazzjonijiet li jinvolvu vawcers, sa punt li ghandu konsegwenzi mhux mixtieqa
ghall-funzjonament tajjeb tas-suq intern.

[...]

(4) Huma biss dawk il-vawcers li jistghu jintuzaw biex jissarrfu foggetti jew servizzi li ghandhom
ikunu fil-mira ta’ dawn ir-regoli. Madanakollu, strumenti li jintitolaw lit-titolar ghal skont fuq xiri
ta’ oggetti jew servizzi izda li ma jaghtu l-ebda dritt li wiehed jircievi tali oggetti jew servizzi,
m’ghandhomx ikunu fil-mira ta’ dawn ir-regoli.

[...]

(6) Sabiex jigi identifikat b’'mod ¢ar X’jikkostittwixxi vawcer ghall-finijiet tal-VAT u biex issir
distinzjoni bejn il-vawcers u l-istrumenti tal-hlas, huwa mehtieg li 1-vawcers, li jista’ jkollhom
forma fizika jew elettronika, jigu definiti, b’mod li jigu rikonoxxuti l-attributi essenzjali taghhom,
partikolarment in-natura tad-dritt marbut ma’ vawcer u l-obbligu li jigi accettat bhala korrispettiv
ghall-forniment tal-oggetti jew servizzi.”

7. It-Titolu VII tad-Direttiva dwar il-VAT huwa intitolat “Ammont taxxabbli”. L-Artikolu 73
tad-Direttiva tal-VAT li jinsab fih jipprovdi bhala prin¢ipju:

“Fir-rigward tal-provvista ta’ merkanzija jew servizzi, minbarra kif imsemmi fl-Artikoli 74 sa 77,
l-ammont taxxabbli ghandu jinkludi dak kollu li jikkostitwixxi hlas miksub jew li ghandu jinkiseb
mill-fornitur, ghall-provvista, mill-konsumatur jew parti terza, inkluzi s-sussidji marbuta
direttament mal-prezz tal-provvista.”

8. L-Artikolu 73a tad-Direttiva dwar il-VAT jirregola separatament l-ammont taxxabbli ta’
vawcer b’uzi multipli:

“Minghajr pregudizzju ghall-Artikolu 73, l-ammont taxxabbli tal-provvista tal-oggetti jew
is-servizzi pprovduti fir-rigward ta’ vawcer b’uzi multipli ghandu jkun dags il-korrispettiv imhallas
ghall-vaw¢er jew, meta ma jkunx hemm informazzjoni dwar dak il-korrispettiv, il-valur monetarju
indikat fuq il-vaw¢er b’uzi multipli nnifsu jew fid-dokumentazzjoni relatata, li minnu jitnaqqas
l-ammont tal-VAT relatat mal-oggetti jew is-servizzi fornuti.”

B. Id-dritt Svediz

9. Fl-Isvezja,  id-Direttiva  dwar  il-VAT  giet  trasposta  fid-dritt = nazzjonali
mill-Mervirdesskattelagen 2023:200 (il-Ligi (2023:200) dwar il-VAT).

10. Skont I-Artikolu 26 tal-Kapitolu 2 ta’ din il-ligi, vaw¢er huwa strument marbut mal-obbligu li
jigi accettat bhala korrispettiv totali jew parzjali ghall-kunsinna, fost 1-ohrajn, ta’ oggetti. L-oggetti
li ghandhom jigu kkunsinnati jew l-identita tal-fornituri potenzjali jridu jigu indikati jew fuq
l-istrument jew fid-dokumentazzjoni relatata, inkluzi fil-kundizzjonijiet ghall-uzu tal-istrument.
L-Artikolu 27 tal-Kapitolu 2 jipprec¢iza dak li ghandu jinftiehem b’vawc¢er b’'uzu uniku jew b’uzi
multipli. L-Artikoli 40 sa 44 tal-Kapitolu 5 ta’ din il-ligi kif ukoll 1-Artikoli 2 sa 4 tal-Kapitolu 8
taghha jinkludu dispozizzjonijiet analogi ghall-Artikoli 30b, 73 u 73a tad-Direttiva dwar il-VAT.

ECLI:EU:C:2025:704 3



KonkLuzjonnier Kokott — Kawza C-436/24
Lyko OPERATIONS

III. Il-fattili wasslu ghall-kawza

11. Lyko Operations AB (iktar ’il quddiem “Lyko”) tbigh prodotti ghall-kura tax-xaghar u
tas-sbuhija fil-hwienet u online. Lyko tixtieq tfassal programm ta’ lealta tal-klijenti u talbet
decizjoni fiskali preliminari minghand l-iSkatterdttsnamnden (il-Kummissjoni tad-Dritt Fiskali,
1-Isvezja) sabiex tkun taf kif dan il-programm ghandu jigi ttrattat fir-rigward tal-VAT.

12. Skont it-talba, il-klijenti (kollha privati) ta’ Lyko ghandhom ikunu jistghu jippartecipaw
fil-programm ta’ lealta tal-klijenti taghha stess minghajr spejjez addizzjonali. Il-programm
jimplika li ma’ kull xiri normali, il-klijenti jiksbu punti li mbaghad ikunu jistghu jsarrfu foggetti
mill-hanut tal-punti meta jergghu jaghmlu xirja. It-tisrif jista’ jsir biss flimkien ma’ xiri regolari
sussegwenti. L-offerta ta’ prodotti fil-hanut tal-punti hija maghmula minn oggetti tal-assortiment
ordinarju. L-oggetti se jkunu princ¢ipalment ta’ valur iktar baxx, izda jistghu jkunu suggetti ghal
rati tal-VAT differenti.

13. Kull wiehed minn dawn il-prodotti jinghata prezz f'punti u l-prezzijiet jigu ffissati b’'mod li
I-klijenti jirc¢ievu, fil-hanut tal-punti, oggetti li jikkorrispondu ghal madwar 2 sa 10 % tax-xiri
inizjali taghhom. Kull punt imsarraf minn klijent jista’ jkun marbut max-xiri kollu ta’ xahar
partikolari li jkun wassal ghal dawn il-punti u l-punti l-iktar antiki dejjem jintuzaw l-ewwel.
II-punti ma jistghux jissarfu fi flus u lanqas ma jistghu jinxtraw. Dawn ghandhom ikunu personali
u mhux trasferibbli. L-oggetti li jinsabu fil-hanut tal-punti lanqas ma jistghu jinkisbu
b’kombinazzjoni ta’ punti u ta’ hlas fi flus. II-punti akkwistati jintilfu jekk ma jintuzawx fi Zmien
sentejn.

14. Il-punti mahruga fil-kuntest tal-programm ta’ lealta tal-klijenti joholqu obbligu ghal Lyko li
tikkunsinna oggetti lill-klijent, meta l-klijent ikun akkwista numru suffi¢jenti ta’ punti u jkun
jixtieq isarrathom waqt ix-xiri futuri tieghu. Il-kundizzjonijiet iddettaljati ghall-uzu tal-punti
ghandhom jigu kkomunikati lill-klijenti li jiddeciedu li jippartecipaw fil-programm.

15. Lyko stagsiet jekk il-programm ta’ lealta kienx ifisser li hija kienet ser tkun gieghda tqieghed
ghad-dispozizzjoni tal-klijenti taghha vawcer bil-punti (vawc¢er b’uzi multipli). F'dan il-kaz, hija
xtaqget tkun taf ukoll kif kellu jigi kkalkolat l-ammont taxxabbli meta l-punti jissarrfu fil-hanut
tal-punti ghal oggetti, peress li I-klijent ma jaghmilx hlas distint ghall-vawcer u peress li 1-ebda
valur monetarju ma huwa attribwit lil dan tal-ahhar. Iz-zewg domandi jirrigwardaw
sitwazzjonijiet li fihom Lyko, kemm fil-kuntest tat-tranzazzjoni inizjali kif ukoll meta jissarrfu
l-punti, ser tikkunsinna oggetti lill-klijenti fl-Isvezja.

16. II-Kummissjoni tad-Dritt Fiskali wiegbet ghal dawn il-mistogsijiet fis-sens li I-programm ta’
lealta ma kienx jimplika li Lyko kienet ser taghti vawcers lill-klijenti taghha. L-ghan ta’ vawcer
huwa li jipprezenta prova ta’ valur, jigifieri li juri li d-detentur ikun hallas minn qabel,
perezempiju, ghall-kunsinna ta’ oggett. Il-punti li jinsabu fil-programm ta’ lealta ma ghandhom
l-ebda valur monetarju ddeterminat.

17. Kemm l-iSkatteverket (1-Amministrazzjoni Fiskali, I-Isvezja) kif ukoll Lyko pprezentaw rikors
kontra d-decizjoni fiskali preliminari quddiem il-qorti tar-rinviju, fejn l-Amministrazzjoni Fiskali
talbet il-konferma ta’ din id-de¢izjoni. Fil-procedura quddiem il-qorti tar-rinviju,
l-Amministrazzjoni Fiskali tenfasizza li l-punti ma humiex vawcers li ghandhom valur
iddeterminat u li jistghu jigu ttrasferiti, izda joffru biss il-possibbilta li jintghazel oggett
addizzjonali wara li I-klijent ikun xtara oggetti ohra ghal valur iddeterminat.

18. Mill-banda l-ohra, Lyko tqis li l-punti jissodisfaw ir-rekwiziti kollha tal-Artikolu 30a
tad-Direttiva dwar il-VAT u ghalhekk jikkostitwixxu vawcers, anki jekk il-klijjenti ma jkunux
hallsu ghall-punti separatament. Meta l-klijenti li jippartecipaw fil-programm ta’ lealta jwettqu
xiri, huma jir¢ievu, bhala korrispettiv ghall-flus taghhom (remunerazzjoni), kemm l-oggett
maghzul kif ukoll il-punti.

IV. Il-procedura ghal decizjoni preliminari

19. Il-Hogsta forvaltningsdomstolen (il-Qorti Amministrattiva Suprema, l-Isvezja) tistagsi, b’'mod
partikolari, jekk huwiex necessarju, sabiex ikun hemm vaw¢er fis-sens tad-Direttiva dwar il-VAT,
li 1-klijenti jhallsu ghall-punti u li dawn ikollhom valur monetarju ddeterminat. Huwa f'dawn
ic-cirkustanzi li hija ddecidiet li tissospendi l-pro¢eduri quddiemha u li taghmel lill-Qorti
tal-Gustizzja z-zewg domandi li gejjin:

“1) Strument fil-forma ta’ punti — bhal dak inkwistjoni fil-kawza principali — jikkostitwixxi vawcer
kif iddefinit fl-Artikolu 30a tad-[Direttiva dwar il-VAT] meta l-punti jinghataw taht
programm ta’ lealta tal-klijent[i] mfassal b’tali mod li klijent li jixtri prodotti jikseb punti skont
id-dags tax-xirja u sussegwentement ikun intitolat, meta jaghmel xirja futura, juza l-punti
sabiex jikseb oggetti addizzjonali mill-assortiment offert mill-bejjiegh?

2) Jekk l-ewwel domanda ghandha tinghata risposta [fl-affermattiv], kif ghandha tigi
ddeterminata l-bazi tat-taxxa skont l-Artikolu 73a tad-Direttiva dwar il-VAT meta l-punti
jintuzaw sabiex jinkisbu prodotti minghand il-bejjiegh?”

20. Fil-pro¢edura quddiem il-Qorti tal-Gustizzja, Lyko, 1-Amministrazzjoni Fiskali Svediza,
ir-Renju tal-Belgju u I-Kummissjoni Ewropea pprezentaw osservazzjonijiet bil-miktub. I1-Qorti
tal-Gustizzja rrinunzjat, skont I-Artikolu 76(2) tar-Regoli tal-Procedura, ghaz-zamma ta’ seduta
ghas-sottomissjonijiet orali.

V. Analizi guridika

A. Fugq is-suggett tad-domandi preliminari

21. Din it-talba ghal decizjoni preliminari hija bbazata fuq talba ghal decizjoni fiskali preliminari.
Lyko xtaget tkun taf kif il-programm ta’ lealta tal-klijenti ppjanat minnha kellu jigi ttrattat
ghall-finijiet tal-VAT. Il-kwistjoni hija, 1-ewwel u qabel kollox, jekk l-akkwist ta’ punti ghandux
jitgies diga bhala hrug ta’ vawcer. Sfortunatament, il-qorti tar-rinviju ma tispjegax X'inhuma
l-konsegwenzi differenti ghall-finijiet tal-VAT skont jekk jitgiesx li hemm vawcer jew le. Dan
kien jiffa¢ilita ferm il-komprensjoni mill-Qorti tal-Gustizzja tad-domandi preliminari u din
tal-ahhar ma kienx ikollha ghalfejn ikollha dubji dwar ir-rilevanza tad-domandi maghmula
ghas-soluzzjoni tat-tilwima.

22. Jekk gieghda nifhem tajjeb, il-kwistjoni li fil-fatt tinteressana hija kif ghandhom jigu ttrattati
fir-rigward tad-dritt dwar il-VAT il-punti li ma jissarfux. Din il-kwistjoni tista’ tigi evalwata
b’mod differenti skont jekk jezistix vawcer jew le. Wara li d-Direttiva dwar il-VAT giet emendata
bid-Direttiva dwar il-vawcers, il-“hlasijiet akkont” ghal vawc¢er b’uzi multipli (ghall-kuntrarju ta’
vawcer b’'uzu uniku) huma taxxabbli biss fil-mument li jissarraf il-vawcer. Jekk il-vawcer qatt ma
jissarraf, il-VAT lanqas ma tkun dovuta fuq dan l-ammont. Ghalhekk, il-kumpanniji kollha

ghandhom interess ikbar li jevitaw l-ezistenza ta’ vawcer b’uzu uniku. Dan jista’ jintlahaq b’'mod
relattivament facli® billi jinhareg vawcer li jista’ jintuza ghal prodotti b’rati tat-taxxa differenti.
Dan huwa wkoll il-kaz f'din il-kawza fir-rigward tal-punti.

23. Jekk il-punti ghandhom jigu ttrattati bhala vawcer b’uzi multipli, ir-remunerazzjoni marbuta
ma’ dawn il-punti mhux uzati ma ghandhiex, bhala principju, tigi ntaxxata. Mill-banda l-ohra, jekk
il-punti ghandhom jitqiesu bhala tip wiehed ta’ sistema ta’ tnaqqis, dawn ikollhom effett ta’
tnaqqis tat-taxxa biss jekk u fil-kaz li jissarrfu. Fil-fatt, fdan il-kaz, il-VAT tkun dovuta kollha
kemm hi mal-ewwel akkwist tal-oggetti u huwa biss fil-mument li jissarrfu l-punti li l-prodotti
jinxtraw bi prezzijiet imnaqqsa, u b’hekk titnaqqas ukoll it-taxxa. Dan jispjega l-interess ta’ Lyko
fl-interpretazzjoni wiesgha tal-kuncett ta’ vawcers u fit-trattament tal-punti tal-programm ta’
lealta tal-klijenti taghha bhala vawcer b’uzi multipli.

B. Fugq l-ewwel domanda preliminari

24. L-ewwel domanda tirrigwarda d-definizzjoni ta’ vawcer fis-sens tal-Artikolu 30a tad-Direttiva
dwar il-VAT. Hawnhekk ghandu jigi ddeterminat jekk l-akkwist ta’ punti minn klijent jistax jitqies
bhala l-hrug ta’ vawcer, anki jekk la l-oggett u lanqas il-valur tal-oggett li jista’ jigi akkwistat
b’dawn il-punti ma jkunu maghrufa waqt l-akkwist tal-punti.

25. 1d-definizzjoni ta’ vawcer fil-punt 1 tal-Artikolu 30a tad-Direttiva dwar il-VAT tinkludi zewg
kundizzjonijiet kumulattivi. Minn naha, jew l-oggett li ghandu jigi kkunsinnat jew il-fornitur
eventwali ghandu jirrizulta mill-vawcer jew mill-kundizzjonijiet tieghu. Min-naha l-ohra, ghandu
jkun hemm obbligu li l-punti jigu accettati bhala korrispettiv ghiall-kunsinna ta’ oggett. Dan
tal-ahhar jiddistingwi 1-vaw¢er minn “sempli¢i” tnaqgqis fil-prezz li, kif jirrizulta mill-premessa 4
tad-Direttiva dwar il-vawcers, ma huwiex kopert mill-Artikolu 30a tad-Direttiva tal-VAT (ara taht
il-parti 1).

26. Madankollu, uhud mill-partijiet li ppartecipaw f'din il-procedura jikkunsidraw li vawcer jista’
jkun biss xi haga akkwistata b’valur iddeterminat, li jkun indikat fuq il-vaw¢er. Madankollu, dan
ma huwiex il-kaz fir-rigward ta’ dawn il-punti. F'dan ir-rigward, ghandu jigi ezaminat jekk
l-indikazzjoni ta’” ammont iddeterminat fuq vawcer hijiex kundizzjoni implicita jew jekk huwiex
bizzejjed li l-punti jigu akkwistati fil-kuntest ta’ tranzazzjoni bi hlas u li l-valur konkret
jimmanifesta ruhu biss fil-mument li jissarrfu il-punti (ara taht il-parti 2).

27. Madankollu, fl-ahhar mill-ahhar, jidhirli li d-domanda kollha tmur lura ghat-trattament
fiskali korrett tal-punti mhux imsarrfa. Fil-fehma tieghi, dan jista’ jkun kompletament differenti
bejn vawcer b'uzi multipli li jimmaterjalizza valur iddeterminat u vawcer b’uzi multipli li
jikkonkretizza biss valur determinabbli. Ghal dan 1-ghan, ma huwiex necessarju li d-definizzjoni
ta’ vawcer tigi estiza ghal kundizzjoni implicita (ara taht il-parti 3).

¢ Fid-duttrina, wiehed isib dikjarazzjonijiet bhal dawn: “However, the good news for taxable persons is that an SPV (single-purpose
voucher) can easily be turned into an MPV (multi-purpose voucher) by adding an element of uncertainty to the VAT treatment of the
(potential) supplies envisaged. By turning an SPV into an MPYV, taxable persons can at the very last obtain a cash flow advantage and
potentially a true saving if the MPV is not redeemed.” — Terra, B. J. M., u Terra, E. T., “The value of the voucher directive on the EU
VAT treatment of vouchers”, f World Journal of VAT/GST Law, 2017, p. 27 (34).
Fil-prattika, il-vawcers b’uzu uniku jigu evitati sa fejn ikun possibbli. Ara, fdan ir-rigward, Wille, P., “New VAT Rules for Vouchers”,
fInternational VAT Monitor 2019, p. 5 (6): “MPVs should hopefully give rise to fewer problems.”

1. Kundizzjonijiet espliciti: certi indikazzjonijiet u l-obbligu li l-punti jigu accettati bhala
korrispettiv

28. Sabiex il-punti mahruga jkunu jistghu jitqgiesu bhala vawcers fis-sens tal-punt 1
tal-Artikolu 30a tad-Direttiva dwar il-VAT, ghandhom jigu ssodisfatti zewg kundizzjonijiet
kumulattivi’. Minn naha, l-oggett li ghandu jigi kkunsinnat jew il-fornitur eventwali ghandu
jirrizulta mill-vaw¢er jew mill-kundizzjonijiet tieghu. Dan jidher li huwa l-kaz f'din il-kawza. Kif
jirrizulta mit-talba ghal decizjoni preliminari, il-kundizzjonijiet iddettaljati ghall-uzu tal-punti
huma kkomunikati lill-klijenti li jidde¢iedu li jippartec¢ipaw fil-programm. Ghalhekk jidher li din
il-kundizzjoni hija ssodisfatta. Madankollu, kif issostni gustament il-Kummissjoni, dan ma
jirrizultax kompletament mit-talba ghal decizjoni preliminari.

29. Min-naha l-ohra, il-programm ta’ lealta tal-klijenti ghandu jservi bhala bazi ghall-obbligu li
l-punti jigu accettati bhala korrispettiv ghal kunsinna ta’ oggetti. Hlief ghall-Amministrazzjoni
Fiskali Svediza, il-partijiet kollha li ppartec¢ipaw f'din il-procedura (jigifieri I-Kummissjoni, Lyko u
r-Renju tal-Belgju) iqisu li din il-kundizzjoni hija ssodisfatta. Fil-fehma tieghi, dan ma huwiex
il-kaz, kif gustament issostni l-Amministrazzjoni Fiskali Svediza fl-osservazzjonijiet taghha.
Fil-fatt, il-vawcers ghandhom jigu distinti minn strumenti ta’ tnaqqis, li ma humiex koperti
mill-Artikolu 30a tad-Direttiva dwar il-VAT (ara I-premessa 4 tad-Direttiva dwar il-vawcers).

30. L-istrumenti ta’ tnaqqis ma jimplikaw ebda obbligu ta’ provvista fuq prezentazzjoni
tal-vawcer, izda biss tnaqqis fil-prezz meta klijent jimpenja ruhu li jixtri oggett. Dawn
l-istrumenti huma in¢entiv sabiex tinholoq kunsinna sussegwenti bi hlas, peress li jaghmlu din
il-kunsinna irhas permezz ta’ skont (fil-prezz jew fi prodotti). Madankollu, huma jiddependu,
b’'mod mhux awtonomu, fuq tranzazzjoni ohra li ghandha tigi skontata. Mill-banda l-ohra,
il-vawcers imsemmija fl-Artikolu 30a tad-Direttiva dwar il-VAT jinkludu obbligu awtonomu,
attivat biss mill-klijent, li jigu accettati bhala korrispettiv (jew jekk l-ammont tal-vaw¢er ma jkunx
bizzejjed, il-klijent jista’ jaghzel ukoll li jkun parti mill-korrispettiv) ghal kunsinna. Dak li huwa
importanti huwa li vaw¢er jista’ jintuza b’'mod awtonomu mid-detentur bhala korrispettiv ghal
kunsinna jew ghal provvista ta’ servizzi.

31. Dan ma huwiex il-kaz hawnhekk. Il-punti migbura minghand Lyko ma jaghtu lill-klijent ebda
dritt (u ghalhekk lanqas ma joholqu obbligu ghal Lyko) li jintuzaw (jew li jigu accettati) bhala
korrispettiv ghal kunsinna. Jekk qieghda nifhem sew il-fatti, Lyko ma hijiex pre¢izament obbligata
taghti premju in natura fuq prezentazzjoni tal-punti. Fl-ewwel domanda, il-qorti tar-rinviju
tindika espressament li l-programm ta’ lealta tal-klijenti huwa mfassal b’tali mod li 1-klijent
ghandu d-dritt li juza l-punti biss fil-kuntest ta’ xiri futur, sabiex jikseb oggetti ohra
tal-assortiment ta’ Lyko fil-kuntest ta’ dan ix-xiri sussegwenti.

32. Madankollu, b’dan il-mod, il-punti ma joholqux obbligu ghall-fornitur li jikkunsinna oggett,
izda jistghu jintuzaw biss fl-okkazjoni ta’ obbligu (sussegwenti) tal-klijent li jipprocedi ghal xiri
sussegwenti. Huwa biss f'dan il-kuntest li oggett iehor (il-premju) jista’ jigi akkwistat b’'mod
addizzjonali permezz tal-punti. Madankollu, huwa mehtieg obbligu tal-fornitur sabiex ikun
hemm sahansitra vawc¢er. Huwa biss fdan il-kaz, perezempju, li, skont l-Artikolu 30b(1)
tad-Direttiva dwar il-VAT, it-trasferiment ta’ vawcer (b’uzu uniku) jista’ diga jitqies bhala
kunsinna ta’ oggett. Dan jirrizulta diga mid-definizzjoni ta’ vawcer fil-punt 1 tal-Artikolu 30a
tad-Direttiva dwar il-VAT u huwa kundizzjoni li ghandhom jissodisfaw il-vawcers kollha, u
ghalhekk anki l-vawcers (b’uzi multipli).

7 Sentenza tat-28 ta’ April 2022, DSAB Destination Stockholm (C-637/20, EU:C:2022:304, punti 20 u 21). Ghall-vaw¢er b’'uzu uniku, ara
s-sentenza tat-18 ta’ April 2024, Finanzamt O (Vawcer b’uzu uniku) (C-68/23, EU:C:2024:342, punt 36).

33. Fdan il-kaz, il-punti miksuba ma jobbligawx, minn perspettiva ekonomika, li jinghata premju,
izda jaghtu “biss” lill-klijent id-dritt ghal xiri sussegwenti bi prezz “iktar favorevoli”®. Meta jissarrfu
l-punti, dan ix-xiri sussegwenti jkun irhas ghall-klijent, b’ammont ekwivalenti ghall-valur
tal-premju maghzul, filwaqt li 1-prezz tax-xiri sussegwenti (oggetti u premju) jibqa’ l-istess. Dan
ikun iktar ¢ar jekk il-punti, fl-okkazjoni tat-tieni xiri, ma jaghtux biss id-dritt li jintghazel premju
in natura, izda jaghtu wkoll dritt ghal tnaqqis parzjali tal-prezz tax-xiri.

34. Is-sitwazzjoni tkun differenti biss jekk il-punti jkunu jistghu jissarrfu, indipendentement minn
xiri sussegwenti, bi skambju ghal premju. F'tali kaz, il-kundizzjonijiet tal-Artikolu 30a
tad-Direttiva dwar il-VAT ikunu ssodisfatti. Peress li dan ma huwiex il-kaz hawnhekk, il-punti ma
jikkostitwixxux, anki ghal din ir-raguni biss, vaw¢er fis-sens tad-Direttiva dwar il-VAT, izda biss
tnaqgqis fil-prezz.

2. Kundizzjoni implicita: materjalizzazzjoni ta’ valur iddeterminat permezz tal-vawcer?

35. Fl-osservazzjonijiet taghhom, b’'mod partikolari, ir-Renju tal-Belgju u I-Kummissjoni
jenfasizzaw li 1-ghan ta’ vawcer huwa li tigi prodotta prova ta’ valur, jigifieri li jintwera li
d-detentur hallas minn qabel, perezempju, ghall-kunsinna ta’ oggett. Madankollu, il-punti li
jinsabu fil-programm ta’ lealta ma ghandhom ebda valur monetarju ddeterminat. F'dan
ir-rigward, it-tnejn li huma jitilqu minn kundizzjoni ohra implicita, jigifieri li l-vawcer ghandu jigi
akkwistat bi hlas u li ghandu jirrapprezenta valur iddeterminat mill-mument tal-hrug.

36. Madankollu, dan ir-ragunament ma jikkonvin¢inix. Minn naha, tali ragunament ma huwiex
necessarju f'dan il-kaz peress li, anki fl-assenza ta’ din il-kundizzjoni implicita, jezisti biss
strument ta’ tnaqqis u mhux vawcer. Min-naha l-ohra, din il-kundizzjoni implicita tillimita
minghajr bzonn il-kamp ta’ applikazzjoni tal-Artikoli 30a u 30b tad-Direttiva dwar il-VAT.

37. Certament, il-vawcer klassiku (vawcer ta’ valur) huwa kkaratterizzat mill-fatt li persuna tkun
hallset bil-quddiem somma flus lil persuna taxxabbli ghal kunsinna jew ghal provvista ohra li tkun
ser titwettaq fil-futur u li parzjalment tkun ghadha ma gietx specifikata u li parzjalment tkun diga
iddeterminata. Madankollu, kif jirrizulta mit-tieni sentenza tal-premessa 1 tad-Direttiva dwar
il-vawcers, l-Artikoli 30a u 30b tad-Direttiva dwar il-VAT inholqu pre¢izament minhabba li
d-dispozizzjonijiet precedenti kienu meqjusa bhala li “mhumiex cari jew kompluti bizzejjed
sabiex jizguraw il-konsistenza fit-trattament tat-taxxa ta’ tranzazzjonijiet li jinvolvu vawcers, sa
punt li ghandu konsegwenzi mhux mixtieqa ghall-funzjonament tajjeb tas-suq intern”. Il-kuntest
kien il-holqgien ta’ programmi minn imprizi fi Stati Membri differenti sabiex izommu klijenti u
jinkoraggixxu xiri sussegwenti.

38. Konsegwentement, jekk il-kuncett ta’ vawcers jinftiehem b’'mod ristrett hafna u biss fis-sens
klassiku, 1-ghan ta’ din id-direttiva jitlef hafna mis-sens tieghu peress li, ghall-istrumenti (godda)
l-ohra kollha, id-dispozizzjonijiet precedenti li “mhumiex cari jew kompluti bizzejjed” ikunu
ghalhekk determinanti mill-gdid. Il-fatt li r-regoli l-godda kienu intizi biss sabiex ikopru
l-vawcers ta’ valur klassici jidhirli ghalhekk li huwa pjuttost irragonevoli.

39. Kif issostni gustament Lyko, karta ta’ fedelta, li turi li, wara ghaxar xirjiet (iggustifikati
permezz ta’ timbru), il-hdax-il xirja hija minghajr hlas, issa tista’ tikkostitwixxi vawcer
ghall-kunsinna tal-hdax-il oggett. Il-fattur determinanti huwa “biss” jekk il-hdax-il oggett

8 Ara, b'mod simili, is-sentenza tas-27 ta’ Marzu 1990, Boots Company (C-126/88, EU:C:1990:136, punti 12 u 13).

ghandux jigi kkunsinnat b’'mod awtonomu jew jekk dan huwiex possibbli biss flimkien mal-hdax-il
xiri (tixtri tnejn, izda thallas ta’ wiehed). Dan tal-ahhar ikun ghalhekk biss tnaqqis fuq il-hdax-il
xiri.

40. Il-premessa 6 tad-Direttiva dwar il-vawcers tikkonferma din il-konkluzjoni. Skont din
il-premessa, il-vawcers ghandhom jigu ddefiniti b’'mod li jkunu koperti 1-karatteristici essenzjali
taghhom u, b’'mod partikolari, in-natura tad-dritt marbut mal-vawc¢er u l-obbligu li jigi accettat
bhala korrispettiv ghal kunsinna ta’ oggetti jew ghal provvista ta’ servizzi. La din il-premessa u
lanqas il-punt 1 tal-Artikolu 30a tad-Direttiva dwar il-VAT ma jsemmu I-fatt li vawcer ghandu
jindika jew jirrapprezenta valur monetarju fiss diga ddeterminat fil-mument tal-holgien tieghu.

41. Ghaldagstant, il-Qorti tal-Gustizzja digd ddec¢idiet li huma biss il-kriterji stabbiliti
fl-Artikolu 30a li huma determinanti ghall-klassifikazzjoni bhala vawcer®. Fil-fatt, dan diga
jeskludi kriterji ohra impliciti.

42. Konsegwentement, ma huwiex daqstant rilevanti jekk il-punti inkwistjoni f'dan il-kaz humiex
simili ghall-vawc¢ers klassic¢i, izda huwa pjuttost rilevanti jekk il-kundizzjonijiet tal-Artikolu 30a
jista’ jigi akkwistat biss bi hlas ta’ somma flus u li ghandu jirrapprezenta mill-bidu valur
iddeterminat. Huwa bizzejjed li l-vawcer ikun jista’ jintuza ma’ terz bhala korrispettiv ghal
kunsinna jew provvista ohra u li I-vawcer (jew id-dokumentazzjoni relatata) jindika l-oggett li
ghandu jigi kkunsinnat jew il-fornitur potenzjali.

43. Il-punti akkwistati permezz tal-ewwel xiri ghandhom valur monetarju, kemm wagqt 1-akkwist
kif ukoll meta jissarrfu. Fil-mument tal-akkwist, il-punti huma marbuta mal-prezz tal-ewwel xiri
u, kif tindika gustament Lyko fl-osservazzjonijiet taghha, huma ghalhekk akkwistati b’'mod
kongunt mill-klijent flimkien mal-oggetti mixtrija (bi hlas). Fir-rigward ta’ punti li jiddependu
minn tranzazzjoni, huwa difficli li jigi affermat li dawn il-punti jigu kkreditati lill-klijent minghajr
hlas. Kuntrarjament ghal dak li jsostni r-Renju tal-Belgju, il-fatt li klijenti ohra li ma jippartecipawx
fil-programm ta’ lealta tal-klijenti jhallsu l-istess prezz ghall-oggetti ma jbiddel xejn minn dan.

44. Fil-fatt, minbarra rabtiet personali mill-qrib, tezisti prezunzjoni li ebda impriza ma tirregala xi
haga lil terzi. Kull “rigal” ikun thallas bil-quddiem jew jithallas a posteriori minhabba li jkun inkluz
fil-prezz tal-impriza. Dan jidher b’mod partikolarment ¢ar fir-rigward tal-punti li jiddependu
minn tranzazzjoni peress li, waqt ix-xiri li jizgura t-tranzazzjoni korrispondenti, dawn jithallsu
mit-tranzazzjoni li maghha jkunu marbuta.

45. Precizament fir-rigward tal-punti marbuta ma’ tranzazzjoni, ma huwiex realistiku u ma
jikkorrispondix ghar-realta ekonomika li wiehed jitkellem dwar punti “akkwistati minghajr hlas”.
Lanqgas ma wiehed jippretendi li, fkaz ta’ promozzjoni (jekk tixtri tliet bottijiet, thallas biss ta’
tnejn), it-tielet bott huwa rigal jew kunsinna minghajr hlas. Il-bottijiet kollha huma akkwistati bi
hlas, izda 1-klijent (li jakkwista tliet dozi) ihallas 33.33 % inqas ghal kull bott mill-klijent l-iehor li
jkun xtara bott wiehed biss jew tnejn.

46. Id-decizjoni possibbilment kuntrarja tal-Qorti tal-Gustizzja fil-kawza Kuwait Petroleum ' ma
hijiex rilevanti ghal din il-kawza. F'dik is-sentenza, il-Qorti tal-Gustizzja tat importanza de¢iziva
lill-fatt 1i I-vawcers kienu kklassifikati bhala rigali u li l-accettazzjoni taghhom mill-klijenti kienet
tithalla ghad-diskrezzjoni ta’ dawn tal-ahhar. Madankollu, hawnhekk, il-punti jinghataw biss

°  Sentenza tat-18 ta’ April 2024, Finanzamt O (Vawc¢er b’uzu uniku) (C-68/23, EU:C:2024:342, punt 55).
10 Sentenza tas-27 ta’ April 1999 (C-48/97, EU:C:1999:203, punti 30 et seq.).

lill-persuni li jippartecipaw fil-programm ta’ lealta tal-klijenti (jew sabiex nibqghu fuq l-ezempju
tal-bottijiet: dawk li konxjament jixtru tliet bottijiet). Ghal dawn tal-ahhar, l-attribuzzjoni
tal-punti ssir skont l-ammont tat-tranzazzjoni u l-punti lanqas ma huma kklassifikati, gustament,
bhala rigali. Fdan ir-rigward, hemm sitwazzjoni fattwali differenti. Il-klijenti li jippartecipaw
fil-programm ta’ lealta tal-klijenti jhallsu kemm ghall-prodotti (principalment) kif ukoll
ghall-punti miksuba (b’'mod sekondarju) taghhom. Ghalhekk, anki fil-mument tal-akkwist, dawn
il-punti jissimbolizzaw valur akkwistat bi hlas (li madankollu jkun ghadu ma giex stabbilit f'dak
il-mument).

47. Meta jissarrfu, imbaghad, il-punti jissimbolizzaw valur li jkun iddeterminat biss fdak
il-mument. Madankollu, sa dak iz-zmien, dan il-valur ivarja (skont Lyko, bejn tnejn u ghaxra
fil-mija tat-tranzazzjoni precedenti) u jiddependi mill-premju maghzul fit-tieni xirja.
Ghaldagstant, ma jistax jigi affermat li l-punti ma jimmaterjalizzawx valur, izda jimmaterjalizzaw
valur li jidher biss iktar tard minhabba li jiddependi fuq il-premju maghzul u li, sa dak iz-zmien,
ma jkunx espress fi flus, izda fpunti. Konsegwentement, il-punti ma jimmaterjalizzawx valur
iddeterminat, izda valur determinabbli.

48. Din il-varjabbilta, jew l-incertezza dwar il-valur tal-punti (bhala korrispettiv ghall-kunsinna
tal-premju) hija madankollu irrilevanti fid-dritt tal-VAT. Kif diga indikajt xi mkien iehor",
l-incertezza dwar l-ammont tal-korrispettiv ma tpoggix f'dubju l-kwalita tieghu ta’ korrispettiv
ghal kunsinna jew ghal provvista ohra. Minn naha, l-unika decizjoni tal-Qorti tal-Gustizzja
(kawza Bastova') li minnha tista’ eventwalment tigi dedotta haga ohra, ma hijiex rilevanti fdan
il-kaz (din kienet tirrigwarda l-kwistjoni dwar jekk kandidat li rebah minn tellieqa taz-zwiemel
kienx wettaq tranzazzjoni fil-forma ta’ rebh mit-tellieqa, li gie gustament michud). Min-naha
l-ohra, fuq ezami bir-reqqa, din l-incertezza lanqas ma tista’ tinftiechem b’mod daqshekk wiesa’*.

49. Ghall-kuntrarju, 1-Artikolu 73 tad-Direttiva dwar il-VAT juri li l-ammont taxxabbli jinkludi
dak kollu li jikkostitwixxi l-valur tal-korrispettiv. Skont il-gurisprudenza tal-Qorti tal-Gustizzja,
ma huwiex mehtieg li dan il-korrispettiv ikun monetarju', izda huwa mehtieg li jkun espress biss
fi flus*®. L-istess ghandu japplika ghal vawcer in natura li jinkludi 1-obbligu li oggett imsemmi fih
(jew determinabbli) jigi kkunsinnat lid-detentur.

50. Fl-ahhar mill-ahhar, dan huwa kkonfermat ukoll mill-Artikolu 73a 1-gdid tad-Direttiva dwar
il-VAT, introdott mid-Direttiva dwar il-vawcers, li jistabbilixxi certi regoli spe¢jali
ghad-determinazzjoni tal-ammont taxxabbli fil-kaz ta’ vawcer b’uzi multipli. Madankollu, dawn
ir-regoli spe¢jali jipprevedu espressament li l-Artikolu 73a huwa “[m]inghajr pregudizzju
ghall-Artikolu 73” tad-Direttiva dwar il-VAT.

51. Madankollu, ghalkemm skont 1-Artikolu 73 tad-Direttiva dwar il-VAT huwa bizzejjed li
l-valur tal-korrispettiv (fdan il-kaz, tal-vawcer) ikun jista’ jigi espress fi flus, skont dan
I-Artikolu 73 huwa bizzejjed ukoll li l-valur tal-punti (bhala korrispettiv) ikun jista’ jigi
ddeterminat fil-mument tal-kunsinna. Peress li huwa f'dan il-mument li jigi ddeterminat il-valur

1 Ara l-konkluzjonijiet tieghi fil-kawza Financial Bulgaria (C-744/23, EU:C:2025:332, punti 49 u 50).
12 Sentenza tal-10 ta’ Novembru 2016 (C-432/15, EU:C:2016:855, punt 36).
1 Ara l-konkluzjonijiet tieghi fil-kawza Financial Bulgaria (C-744/23, EU:C:2025:332, punti 62 et seq.).

Ara, f'dan is-sens, is-sentenza tat-8 ta’ Mejju 2024, Dyrektor Izby Administracji Skarbowej w Warszawie (Korrispettiv ghal azzjonijiet)
(C-241/23, EU:C:2024:392, punt 22); b’'mod simili s-sentenza tad-19 ta’ Dicembru 2012, Orfey (C-549/11, EU:C:2012:832, punt 36).

> Sentenzi tat-8 ta’ Mejju 2024, Dyrektor Izby Administracji Skarbowej w Warszawie (Korrispettiv ghal azzjonijiet) (C-241/23,
EU:C:2024:392, punt 23); tal-10 ta’ Jannar 2019, A (C-410/17, EU:C:2019:12, punt 35); tad-19 ta’ Dicembru 2012, Orfey (C-549/11,
EU:C:2012:832, punt 36); u tat-3 ta’ Lulju 1997, Goldsmiths (C-330/95, EU:C:1997:339, punt 23).

tal-premju, il-valur tal-punti wkoll jigi stabbilit fdan il-mument sabiex jigi ddeterminat l-ammont
taxxabbli skont 1-Artikolu 73. Dan huwa wkoll espressament bizzejjed skont 1-Artikolu 73a
(“[m]inghajr pregudizzju ghall-Artikolu 73”).

52. Ghaldagstant, kuntrarjament ghal dak li ssostni I-Kummissjoni fl-osservazzjonijiet taghha,
mill-formulazzjoni tal-Artikolu 73a tad-Direttiva dwar il-VAT ma jistax jigi dedott li jezisti
vawcer biss meta l-valur tal-vawcer ikun espress fi prezz fiss meta jinhareg il-vawcer.
Ghall-kuntrarju, jezisti wkoll vawcer (b’uzi multipli) meta dan ikun intiz ghal premju in natura li
jkun ghadu incert u meta l-valur tal-premju jigi ddeterminat biss fil-mument tal-ghazla tal-premju
mill-klijent.

53. Il-fatt li 1-kontenut ezatt tal-kunsinna jkun ghadu ma huwiex maghruf f'din id-data huwa
wkoll irrilevanti peress li vawcer b’uzi multipli fis-sens tal-punt 3 tal-Artikolu 30a tad-Direttiva
dwar il-VAT huwa kkaratterizzat precizament minn tali incertezza. Din l-incertezza hija accettata
(u tista’ facilment tigi accettata) ghaliex, skont I-Artikolu 30b(2) tad-Direttiva dwar il-VAT, huwa
suggett ghall-VAT biss it-trasferiment effettiv tal-oggetti li ghalihom il-fornitur tal-oggetti
jaccetta vawcer b’uzi multipli bhala korrispettiv. Sa mhux iktar tard minn dak il-mument, jigu
ddeterminati kemm l-oggett kif ukoll il-valur tieghu u, ghalhekk, il-valur tal-vawcer. Mill-banda
l-ohra, kull trasferiment precedenti (kif ukoll il-hrug) ta’ dan il-vawcer b’uzi multipli ma huwiex
suggett ghall-VAT, b’tali mod li l-incertezza msemmija ma hijiex rilevanti.

54. Ghalhekk, jekk jaghtu dritt awtonomu ghal premju ddeterminat, il-punti fdan il-kaz
ghandhom jitqgiesu bhala vawcers. Jekk il-premju jkun ghadu ma giex iddeterminat (u ghalhekk
ma jkunx possibbli, perezempju, li tigi ddeterminata r-rata tat-taxxa korretta), ikun hemm
vawcer b’uzi multipli li 1-hrug tieghu jkun ghadu ma ghandux konsegwenzi fil-qasam tad-dritt
tal-VAT. Huwa biss it-tisrif tal-punti li jikkostitwixxi kunsinna (tal-premju) bi hlas (fil-forma ta’
vawcer). Dan it-tisrif juri l-valur tal-vawcer, li jkun jista’ jigi ddeterminat abbazi tal-premju
maghzul. Il-provvista tal-premju ghandha tigi ntaxxata meta jsir it-tisrif. Dan it-tisrif ghalhekk
inaqqas (ghall-ewwel darba) l-ammont taxxabbli tax-xiri li fil-kuntest tieghu gew akkwistati
l-punti.

3. It-trattament ta’ punti mhux imsarrfa

55. Madankollu, din il-konkluzjoni ghadha ma tippermettix li jigi ddeterminat kif ghandhom jigu
ttrattati, min-naha ta’ Lyko, il-punti mhux imsarrfa fil-kaz li dawn il-punti kellhom jitqiesu bhala
vawcers.

56. Fil-kaz ta’ vawcer b'uzi multipli normali li jkun akkwistat bi hlas, li jirrapprezenta prezz
iddeterminat izda li qatt ma jissarraf, id-dispozizzjoni tal-Artikolu 30b tad-Direttiva dwar il-VAT
ghandha l-konsegwenza li ma jkunx hemm impozizzjoni tal-VAT. Dan huwa koerenti sa fejn
il-klijent isostni spejjez finanzjarji, izda ma ssir l-ebda tranzazzjoni. Is-sempli¢i possibbilta li
jintuza l-vawcer ma kinitx manifestament suffi¢jenti sabiex tippermetti lil-legizlatur jikkonkludi
li tezisti tranzazzjoni taxxabbli u suggetta ghall-VAT.

57. Mill-banda l-ohra, tnaqqis fuq l-ewwel jew it-tieni xiri jwassal ghal tassazzjoni inqas biss
fil-kaz li dan it-tnaqqis jintuza. Dan huwa logiku ghaliex, sakemm jintuza, il-klijent ikun nefaq
certu ammont ghal kunsinna jew ghal provvista ohra u l-persuna suggetta ghall-VAT tkun
irceviet ¢certu ammont f'dan ir-rigward.

58. Vawcer b’uzi multipli li ma jimmaterjalizzax valur iddeterminat, izda biss valur determinabbli,
jinsab bejn vawcer b’'uzi multipli partikolari u tnaqqis. Madankolly, jista’ jkun hemm tassazzjoni
xierqa tal-VAT minghajr il-htiega li jigi ristrett il-kuncett ta’ vawcer.

59. Fil-fatt, anki taht I-Artikoli 30a u 30b tad-Direttiva dwar il-VAT, vawcer b’uzi multipli li ma
jimmaterjalizzax valur iddeterimant, izda biss valur determinabbli, jista’ jipproduc¢i konsegwenzi
mill-perspettiva tad-dritt tal-VAT biss meta dan il-valur determinabbli jikkonkretizza ruhu. Jekk
dan isehh biss fil-mument tat-tisrif, dan il-vawcer, sa dik id-data, ma jkollu ebda effett, inkluz fuq
l-ammont taxxabbli tal-ewwel xiri.

60. Konsegwentement, jekk il-punti ma jissarfux, l-ammont taxxabbli tal-ewwel xiri jibga’ l-istess,
kemm mill-perspettiva tal-bejjiegh, li jkun ircieva ammont iddeterminat ghall-oggetti, kif ukoll
mill-perspettiva tal-klijent, li jkun nefaq ammont iddeterminat ghall-oggetti rcevuti, u ghandu
jigi ntaxxat kollu kemm hu. Tqassim ta’ dan l-ammont taxxabbli (parzjalment intaxxat
ghall-oggetti u parti mhux intaxxata ghall-vawcer) ma huwiex rilevanti fil-kaz ta’ hrug ta’ vawcer
b’valur determinabbli biss (b’differenza mill-hrug ta’ vawcer b’uzi multipli b’valur iddeterminat),
peress li I-valur determinabbli ta’ vaw¢er ma jkunx jista’ jigi stabbilit minghajr it-tisrif tieghu.

61. L-istess japplika jekk wiehed ma jitkellimx fuq vaw¢er. F'dan il-kaz, il-punti jikkostitwixxu biss
il-possibbilta ta’ forma ta’ tnaqgqis fil-prezz li ghandha effett fiskali biss meta jintuza dan it-tnaqqis.
Issa, dan ikun il-kaz biss fil-mument tat-tieni xiri.

62. Danjirrizulta b'mod c¢ar mill-Artikolu 79 tad-Direttiva dwar il-VAT, li jeskludi t-tnaqqis offrut
mill-ammont taxxabbli tal-VAT. Madankolluy, il-punti stess ghadhom ma humiex tnaqqis offrut,
izda biss possibbilta ta’ tnaqqis. Filwaqt li tnaqqis fil-prezz wara l-ezekuzzjoni tat-tranzazzjoni
(fdan il-kaz, l-ewwel xiri) iwassal, skont I-Artikolu 90 tad-Direttiva dwar il-VAT, ghal tnaqqis
tal-ammont taxxabbli, dan jimplika wkoll li t-tnaqqis fil-prezz ghandu jsir. Dan ikun il-kaz biss
meta jissarrfu l-punti, jigifieri bil-ksib tal-premju .

C. Fugq it-tieni domanda preliminari
63. Peress li mir-risposta ghall-ewwel domanda jirrizulta li, fdan il-kaz, il-hrug ta’ punti li jistghu
jissarrfu biss ma’ xiri iehor ghal premju ma jikkostitwixxix vawcer fis-sens tal-Artikolu 30a

tad-Direttiva tal-VAT, izda ghandu, ghall-kuntrarju, jitqies bhala sempli¢i tnaqqis fil-prezz, ma
hemmx iktar lok li tinghata risposta ghat-tieni domanda.

VI. Konkluzjoni

64. Ghalhekk nipproponi li d-domandi preliminari maghmula mill-H6gsta forvaltningsdomstolen
(il-Qorti Amministrattiva Suprema, 1-Isvezja) jinghataw risposta kif gej:

Ma jikkostitwixxix vawcer, fis-sens tal-Artikolu 30a tad-Direttiva 2006/112, il-hrug ta’ punti

fil-kuntest ta’ programm ta’ lealta tal-klijenti mfassal b’tali mod li klijent li jixtri oggetti jikseb
punti skont il-valur tax-xiri u li sussegwentement ikun awtorizzat, fil-kuntest ta’ xiri fil-futur, juza

16 Bl-istess mod, is-sentenza tal-Bundesfinanzhof (il-Qorti Federali tal-Finanzi, il-Germanja) tas-16 ta’ Jannar 2020 — V R 42/17 —
BFHE 268, 287, BStBL. II 2020, 361 dwar is-sitwazzjoni legali precedenti fid-dritt tal-Unjoni.

l-punti sabiex jikseb oggetti ohra mill-assortiment tal-bejjiegh. L-obbligu (awtonomu) li dawn
il-punti jigu accettati bhala korrispettiv ghal kunsinna ta’ oggett huwa nieqes. Ghaldagstant, tali
sistema ta’ punti tikkostitwixxi biss tnaqgqis fuq xiri futur.

